
પરમાર્થચર્ચા

અર્કેન્દુદીપાદ્યવભાસભિન્નં નાભાત્યતિવ્યાપ્તતયા તતશ્ચ ।
પ્રકાશરૂપં તદિયત્ પ્રકાશ્યપ્રકાશતાખ્યા વ્યવહાર એવ॥ ૧॥
જ્ઞાનદ્વિભિન્નો ન હિ કશ્ચિદર્થઃ તત્તત્કૃતઃ સંવિદિ નાસ્તિ ભેદઃ ।
સ્વયંપ્રકાશાચ્છતમૈકધામ્નિ પ્રાતિસ્વિકી નાપિ વિભેદિતા સ્યાત્॥ ૨॥
ઇત્થં સ્વસંવિદ્ઘન એક એવ શિવઃ સ વિશ્વસ્ય પરઃ પ્રકાશઃ।
તત્રાપિ ભાત્યેવ વિચિત્રશક્તૌ ગ્રાહ્મગૃહીતૃપ્રવિભાગભેદઃ॥ ૩॥
ભેદઃ સ ચાયં ન તતો વિભિન્નઃ સ્વચ્છન્દસુસ્વચ્છતમૈકધામ્નઃ।
પ્રાસાદહસ્ત્યશ્વપયોદસિન્ધુગિર્યાદિ યદ્વન્મણિદર્પણાદેઃ॥ ૪॥
આદર્શકુક્ષો પ્રતિબિમ્બકારિ સબિમ્બકં સ્યાદ્યદિ માનસિદ્ધમ્ ।
સ્વચ્છન્દસંવિન્મુકુરાન્તરાલે ભાવેષુ હેત્વન્તરમસ્તિ નાન્યત્॥ ૫॥
સંવિદ્ઘનસ્તેન પરસ્ત્વમેવ ત્વય્યેવ વિશ્વાનિ ચકાસતિ દ્રાક્ ।
સ્ફુરન્તિ ચ ત્વન્મહસઃ પ્રભાવાત્ ત્વમેવ ચૈષાં પરમેશકર્તા॥ ૬॥
ઇત્થં સ્વસંવેદનમાદિસિદ્ધમસાધ્યમાત્માનમનીશમીશમ્ ।
સ્વશક્તિસમ્પૂર્ણવદેશકાલં નિત્યં વિભું ભૈરવનાથમીડે॥ ૭॥
સદ્વૃત્તસપ્તકમિદં  ગલિતાન્યચિન્તાઃ

સમ્યક્ સ્મરન્તિ હૃદયે પરમાર્થકામાઃ ।
તે ભૈરવીયપરધામ મુહુર્વિશન્તિ  

જાનન્તિ ચ ત્રિજગતીપરમાર્થચર્ચામ્॥ ૮॥
॥ ઇતિ શ્રીમદભિનવગુપ્તવિરચિતા પરમાર્થચર્ચા સમાપ્તા॥

Encoded and proofread by Ruma Dewan

1



પરમાર્થચર્ચા

paramArthacharchA

pdf was typeset on March 24, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

